
Pou Piblikasyon Imedya: 4/1/2016 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè  
ICYMI: KISA MOUN YO AP DI OSIJÈ GOUVÈNÈ CUOMO AK LIDÈ LEJISLATIF YO 

SOU AKÓ ISTORIK NAN BIDJÈ 2016-17 ETA 
 

Kontra gen ladan yon salè minimòm $15 nan tout eta, plan konje fanmi peye ki pi 
solid nan peyi a  

 
Rekò envestisman nan edikasyon, rediksyon taks $4.2 milya pou klas mwayèn 

nan, yon plan transpòtasyon san parèy $55 milya nan tout eta  
 

Ogmantasyon Depans Kontinye Rete Anba 2% pou sizyèm ane youn dèyè Lòt 
 
 
Gouvènè Andrew M. Cuomo, Dirijan Majorite Sena a, John Flanagan, Lidè Konferans 
Demokratik Endepandan Sena Jeffrey Klein, ak Prezidan Asanble a Carl Heastie jodia 
te anonse yon akò sou bidjè eta 2016-17 nan dat jedi 31 Me. Kontra istorik la gen ladan 
yon salè minimòm $15 nan tout eta ak adopte plan konje fanmi peye ki pi solid nan peyi 
a. 
 
Anplis, Bidjè Eta chita sou siksè dènye senkan yo avèk yon seri inisyativ enpòtan ki pral 
ranfòse opòtinite pou fanmi klas mwayèn yo kap travay. Sa gen ladann:  

• Kenbe kwasans nan depans eta nan pousantaj de pousan pou sizyèm ane 
youn dèyè lòt;  

• Koupe taks revni pèsonèl, ekonomize Nouyòkè klas mwayèn yo preske $6.6 
milya nan sèlman premye katran yo, avèk ekonomi chak ane ki rive nan $4.2 
milya nan 2025;  

• Ogmante èd lekòl a $24.8 milyon – sa ki pi wo nan istwa eta – epi mete fen nan 
Eka Ajisteman Eliminasyon; ak  

• Envesti $55 milya nan pi gwo plan transpòtasyon eta ki te janm apwouve – 
enkli $27 milya pou DOT ak Thruway ak $27 milya pou MTA.  

 
 
W ap jwenn plis enfòmasyon sou Akò Bidjè Eta 2016-17 disponib isit la.  
 
George Gresham, Prezidan 1199 SEIU United Healthcare Travayè ak Prezidan 
Kanpay pou Jistis Ekonomik Mario Cuomo, te deklare: “Kontra bidjè sa mete tout 
eta nou an nan direksyon yon salè minimòm $15, sa ki pral soulve plizyè milyon 
Nouyòkè kap travay di, enkli travayè swen sante, travayè gadri timoun ak gad sekirite. 
Majorite nan moun sila yo kap benefisye yo se adilt kap travay aplentan, anpil ladan yo 
sipòte fanmi yo. Gouvènè Cuomo te yon lidè nasyonal nan lit kont inegalite revni ak yon 

chanpyon pou moun kap travay, deklare souvan ke ‘Nou tout konekte youn ak lòt.’ 
Lidèchip fòmidab li ap asire ke tout Nouyòkè yo ka pwospere. Nou aplodi tou angajman 
fonse Prezidan Asanble Heastie ak Majorite Lidè Sena Flanagan, ki te tande vwa moun 
kap travay yo toupatou nan eta. Kanpay Jistis Ekonomik Mario Cuomo a te fyè paske li 
te travay ansanm avèk patnè kowalisyon yo nan travay ak kominote yo toupatou nan 
eta pou fè jou sa vini yon reyalite. Avèk akò sa, New York ap pran yon etap istorik nan 
direksyon pou satisfè pwomès Rèv Ameriken an si ou travay di, ou ka bati yon avni ki pi 
bon pou oumenm ak fanmi w. Li se egalman yon bon nouvèl pou ekonomi eta nou an, 
sa ki pral benefisye nan ogmantasyon pouvwa depans pou moun kap travay yo ki pral 
pi anmezi pou achte nan magazen lokal yo, peye lwaye epi reponn a bezwen fanmi yo. 
Sa a se te yon gwo efò kolektif, deklanche pa mouvman nasyonal Lite pou $15, e plizyè 
milye òganizasyon kominotè te fè li ale delavan, lidè relijye, manm sendika, ak otorite eli 
yo. Kisa ki pase nan New York ki pa rete nan New York, e kidonk grasa tout efò konbine 
nou yo, eta nou an ap dirije nan bi yon avni ki pi solid kote yo rekonpanse travay di avèk 
peman ekitab.” 
 
Mary Kay Henry, Prezidan, SEIU International, te deklare: “New York se kote Lit pou 
$15 te kòmanse, e New York kounye a se sit yon viktwa monimantal ki kounye a etann 
pi lwen pase endistri manje rapid ak kesye ki te genyen salè minimòm yo a $15 pa 
èdtan pou plizyè milyon lòt Nouyòkè. 200 gason ak fanm brav kap travay ki te alatèt 
premye grèv nan endistri manje rapid la — ak plizyè dizèn milye ki te rantre nan 
mouvman nan twa dènye ane ki sot pase yo de yon kot ak yon lòt kot —te konnen ke lè 
yo kanpe epi rete ansnam, yo te ka gen viktwa. Yo te konnen sa, e jodia nan New York 
yo te montre ke yo te gen rezon. Mèsi, Nouyòkè yo ki te lite di anpil pou sa, e mèsi 
Gouvènè. Cuomo, paske ou te tande moun kap travay yo epi kondwi eta pou reponn. 
Kounye anpil lòt fanmi ap gen salè ke yo ka soutni yon fanmi, apati New York ak 
California, kote viktwa soti semèn sa, pou rive kote tankou Seattle ki te fenk montre kisa 
mouvman moun nan lari a ka fè. Alafwa moun sila yo ki genyen ogmantasyon nan salè 
ansanm avèk sila yo ki pa genyen pral mete pouvwa yo nan bilten nan mwa novanm 
kap vini an pou asire ke kandida yo reponn a demann yo pou $15 ak dwa sendika.” 
 
“Prezidan Melissa Mark-Viverito te deklare: “Mwen konplimante Gouvènè Cuomo, 
Majorite Lidè Flanagan ak Prezidan Heastie sou negosyasyon yon bidjè ki pral sipòte 
fanmi kap travay yo epi soulve kominote yo nan New York. Ogmante salè minimòm a 
$15 pa èdtan se yon viktwa istorik ak yon etap enpòtan e mwen remèsye Gouvènè 
Cuomo pou lidèchip li nan fè sa vin posib. Anplis, New York kounye a gen konje fanmi 
peye ki pi solid– yon bagay ki pral ede anpil fanmi nan eta. Okenn moun pa dwe gen 
pou chwazi ant fanmi ak travay yo e kounye a yo pap gen pou fè chwa sa.” 
 
Hector Figueroa, Prezian 32BJ SEIU, te deklare: “Lè tout bagay mache byen pou 
travayè yo, eta nou an ap pwospere. Anons istorik jodia sou pi gwo ogmantasyon nan 
salè minimòm depi plizyè jenerasyon ap ouvè pòt pou jistis ekonomik pou plizyè milyon 
fanmi epi amelyore ekonomi nou an apati anba pou rive anwo. Sa ki te kòmanse pa yon 
demann grèv bò kote travayè nan endistri manje rapid yo katran de sa preske vini yon 
lwa ki pral amelyore lavi plizyè milyon Nouyòkè. Akò lejislativ sa reprezante yon gwo 
pwogrè pou fè salè minimòm vini yon salè desan pou viv. Nou remèsye alafwa 

Gouvènè Cuomo, ki te fè sa vini yon gwo priyorite, ak lidè lejislatif yo, ki te tande 
mouvman Lit pou $15, ki te rantre nan akò istorik sa a. Kòm nap selebre, nou vle 
rekonèt tou ke pou anpil travayè nan eta — patikilyèman nan nò eta — rive nan yon 
salè minimòm $15 ap pran plis tan ke sa nou te espere. Malerezman, Sena Repibliken 
te neglije pou apresye kijan ogmantasyon an ap benefik pou kominote upstate yo. Nou 
angaje pou n kontinye lite pou travayè salè minimòm yo nan upstate ansanm avèk anpil 
kominote politik, travay ak alye entè-relijye yo ki te rann kontra jodia posib.”  
 
Prezidan Konsèy New York Hotel and Motel Trades Peter Ward te deklare: “Sa a 
se yon mouvman istorik pou plizyè milyon travayè ki pral gen yon efè katalis sou 
ekonomi New York la. Pandan plizyè ane, pwodiktivite travayè ak pwofi biznis yo te 
ogmante pandanke salè te rete menm jan. Sa se kalkil senp – lè travayè yo touche plis 
lajan, yo depanse plis, e ekonomi nou an grandi. Ogmante salè minimòm a $15 ap 
ogmante pouvwa depans, stimile kwasans ekonomik, e finalman rekonpanse travayè yo 
avèk yon jou peman ekitab pou yon jou travay ekitab. Mwen konplimante Gouvènè 
Cuomo pou lidèchip li, e paske yon fwa ankò paske li te mete Nouyòk alavangad nan lit 
pou dwa travayè yo.”  
 
Mario Cilento, Prezidan New York State AFL-CIO, te deklare: “Mwen fyè de efò 
inifye 2.5 milyon manm ak 3,000 sendika lokal nan New York State AFL-CIO pou 
amelyore beynnèt sosyal ak ekonomik gason ak fanm kap travay toupatou nan eta nou 
an. Mouvman travay la te inifye e yo te lite san relach pou ogmante salè minimòm nan 
epi enplemante Konje fanmi peye – toulède se kesyon ki esansyèlman enpòtan pou 
moun kap travay yo. Twa milyon moun kap travay nan Eta New York pral obsève salè 
yo ap ogmnate akoz de salè minimòm $15 pa èdtan fè New York vini premye eta nan 
peyi a pou rive nan nivo sa. Ogmante salè minimòm te dwe fèt depi lontan deja e li se 
yon etap nan bon direksyon nan bi pou adrese povrete ak inegalite nan revni. Salè 
enpòtan sa ap pèmèt gason ka fi kap travay di yo gen opòtinite pou pi byen sipòte tèt yo 
ansanm avèk fanmi yo, epi pwofite pou viv nan yon nivo standa kalite ke yo ka fyè de li. 
Eta New York egalman ap dirije Konje Fanmi Peye a. Benefis eksepsyonèl sa ap gen 
yon enpak pozitif sou moun kap travay yo lè li pèmèt yo mete fanmi yo anvan pandan 
yon moman difisil. Keseswa pou pase tan avèk yon tibebe ki fenk fèt oswa opòtinite pou 
pran swen pou yon manm fanmi ki malad oswa kap mouri, gason ak fi kap travay yo 
pap oblije ankò pou chwazi ant pou yo rete avèk paran yo pandan yon moman 
chanjman nan lavi, ansanm avèk abilite pou reponn a obligasyon finansye yo. Mwen vle 
remèsye Gouvènè Cuomo, Prezidan Heastie, Lidè Majorite Flanagan ak Lidè Konferans 
Endepandan Klein paske yo te tande gason ak fi yo nan eta sa epi konprann kijan 
lejislasyon ki mansyone a ap gen enpak pozitif sou lavi Nouyòkè yo. Lidèchip ak aksyon 
yo ap trase yon egzanp pou rès peyi a.” 
 
Gary LaBarbera, Prezidan Konsèy Konstriksyon ak Metye NYC , te deklare: 
“Gouvènè Cuomo te demontre angajman l pou fanmi kap travay yo nan eta sa lè li te 
pase konje fanmi peye epi adopte yon salè minimòm pou $15. Ansanm, règleman sa yo 
ap soulve plizyè milyon moun epi asire egalite ak desans pou tout Nouyòkè yo. Mwen 
konplimante Gouvènè Cuomo ansanm avèk lejislati a paske yo te pran aksyon pou 
asire ke eta sa kontinye dirije sou kesyon pwogresif epi sèvi kòm limyè espwa pou 

deseni kap vini yo.” 
 
Stewart Applebaum, Prezidan of RWDSU, deyò: “Akò sa sou bidjè a ap mete plizyè 
milyon travayè nan New York nan yon etap pi pre pou reyalize rèv Ameriken an. 
Enplemante yon salè minimòm a $15 pral ede retire plizyè Nouyòkè nan povrete, epi 
ogmante aksè a konje fanmi peye ap asire ke okenn moun pa konpwomèt sekirite 
travay yo pou pran swen pou yon paran ki nan bezwen. Travayè ki gen revni fèb yo, 
travayè nan endistri andetay ansanm avèk tout travayè yo kounye a ap anmezi pou pi 
byen reponn pou bezwen tèt yo ansanm avèk fanmi yo. Lè moun yo ale travay chak jou, 
yo merite pou yo ka anmezi pou sipòte tèt yo epi touche yon salè desan. Se osijè sa li 
dwe ye. Yo pa ta dwe kondane pou viv nan povrete. Jodia, yo te tande mouvman nou 
pou chanje lavi twa milyon moun kap travay. Lejislatè yo nan eta nou an te tande lit nou 
e Nouyòkè yo te garanti salè ki pi elve ak yon pi bon kalite lavi. Sa a se senpleman yon 
kesyon egalite, desans, ak tou senpleman sa ki bon pou ekonomi an. Nou konplimante 
Gouvènè Cuomo pou lidèchip ak detèminasyon l pou lite nan non moun kap travay yo 
epi vize pou fèmen eka inegalite nan revni. Nou aplodi tou angajman Prezidan Asanble 
Heastie ak Majorite Lidè Sena Flanagan, ki te tande vwa moun kap travay yo toupatou 
nan eta. Ansanm, nou te fè yon diferans nan lavi fanmi New York kap travay yo! Kounye 
a, nou dwe kontinye lit la pou asire ke tout travayè yo, espesyalman sila yo ki nan nò 
eta, enkli nan chemen pou $15.”  
 
Debra L. Ness, Prezidan of the National Patenarya pou Fanm & Fanmi, te deklare: 
“Lejislati Eta New York te rapòte akò a yè swa, pou pase yon bidjè kap gen ladan yon 
dispozisyon konje fanmi peye ke Gouvènè Andrew Cuomo te defann, se yon gwo 
viktwa enpòtan pou travayè ansanm avèk fanmi yo. New York kounye a pozisyone pou l 
vini katriyèm eta ki garanti pwoteksyon enpòtan sa ak sèl eta pou bay jiska 12 semèn 
konje peye lè pwogram nan fin enplemante antyèman, avèk pwoteksyon travay, pou 
fanmi ki gen pwoblèm sante grav yo ak bezwen pou moun kap bay swen yo. Sa a se 
istwa nan fabrikasyon an. Lè nouvo pwogram nan ap rantre anvigè, Nouyòkè yo ap gen 
sekirite sante ak ekonomik konje peye a bay, enkli yon estimasyon 6.4 milyon Nouyòkè 
ki aktyèlman pa garanti okenn konje peye lè yon paran pwòch malad grav oswa yon 
nouvo tibebe fenk fèt. Pwogram nan ap chita sou pwogram asirans andikap tanporè ki 
la lontan nan New York, ki te bay yon sèten ranplasman nan salè pandan peryòd konje 
pou rezon medikal grav depi 1950. Nou konplimnate kanpay Fanmi Solid, New York 
Solid ak Kowalisyon Time to Care pou travay san relach yo paske yo fè akò rapòte sa 
vin posib, Gouvènè Cuomo pou gwo lidèchip li ak angajman pwisan pou reponn a 
bezwen fanmi New York yo, e chak lejislatè ki sipòte aksyon an. Kòm pwogram menm 
jan nan California, New Jersey ak Rhode Island demonstre, fanmi kap travay yo nan 
New York, biznis ak ekonomi an ap benefisye nan kad nouvo pwogram sa a. Aksyon sa 
nan New York vini nan yon tan atansyon san parèy pou konje peye. Sèlman 13 pousan 
nan travayè Etazini yo gen konje fanmi peye grasa travay yo. Preske kat sou senk 
pwobableman votè 2016 yo (79 pousan) di ke li enpòtan pou ofisyèl eli yo garanti konje 
fanmi peye ak konje medikal. Toujou Kongrè a pa reyisi priyorize yon pwopozisyon pou 
fè sa sèlman – Lwa sou Asirans Konje Fanmi ak Medikal (FAMILY). Kòm plis jiridiksyon 
ap avanse konje peye, li vini menm pi klè ke lè a depase pou sa chanje.” 

Manm Kongrè Gregory W. Meeks te deklare: “Pasaj bidjè ane sa se yon temwayaj 
pou lejislatè yo nan eta nou an ak abilite Gouvènè a pou delivre pwomès pou moun 
New York yo. Prezidan Heastie ak Demokrat yo nan eta te travay pou bay yon akò sou 
bidjè a ki envesti nan edikasyon chèche pou elimine povrete, ak ranfòse klas mwayèn 
lan nan New York. Nouyòkè kap travay di yo pap gen pou yo chwazi ankò ant touche 
yon chèk ak pran swen paran yo. Lè yo abilite eta New York avèk konje fanmi peye ki pi 
solid, nap ede manman ak papa tibebe yo, moun ki gen manm fanmi malad, ak fanmi 
gason ak fi manm sèvis nou yo ki pi onorab nan peyi a. Ogmante salè minimòm nan —
yon pati enpòtan nan akò sa —asire ke gwo eta nou an aksesib pou tout moun, se 
poutèt sa mwen te toujou defann pou yon ogmantasyon sbstansyèl. Pou 2.3 milyon 
moun yo ki pral touche salè ki pi elve, sa vini tankou yon nouvèl akeyan pou yo menm 
ansanm avèk fanmi yo. Eta nou an te toujou yon lidè nan jistis ekonomik ak sosyal, e 
gouvènman eta nou an te kontinye tradisyon presye sa yè avèk akò bidjè a. Mwen 
konplimante Asanble Eta ak Sena Eta ak Gouvènè Cuomo paske yo trase yon egzanp 
pou lòt eta yo swiv.” 
 
Kontwolè Scott A. Stringer te deklare: “Gouvènè Cuomo, Prezidan Asanble Heastie, 
ak Lejislati a te bay yon bidjè responsab ak pwogresif ki reponn a bezwen fanmi New 
York yo. Eta nou an ap dirije mouvman pou pwoteje travayè yo lè li ogmante salè 
minimòm nan Vil New York a $15 pa èdtan nan fen ane 2018 ak enplemante yon 
pwogram konje fanmi peye istorik, grasa lidèchip Gouvèn Cuomo. Bidjè adopte sa ap 
kontinye edikasyon enpòtan ak sèvis sante nan Vil New York, sa ki gen ladan yon 
blokaj frè eskolè pou etidyan CUNY yo, lajan anplis pou alimante lekòl piblik nou yo, ak 
sipò kontinyèl pou benefisyè Medicaid yo. Map rete tann pou m travay avèk Lejislati Eta 
nan rès sesyon an pou asire yon ekstansyon sou kontwòl Majistra epi adopte lwa pou 
ede kenbe Vil New York a bon mache ak vivab pou tout moun.”  
 
Manm Kongrè Paul Tonko te deklare: “Nan pi gwo peyi nan mond lan, okenn moun 
pa ta dwe ap enkyete pou pa pèdi travay yo paske pitit yo malad. Li se yon sous 
anbarasman ke Etazini poko ratrape avèk plis pase 145 peyi nan mond lan – yo pa 
rekonèt anpil ladan yo pou tretman yo anvè fi – ki bay konje fanmi peye pou manman ak 
papa yo. Se poutèt sa mwen fyè pou m ko-pwomote Lwa sou Sante Fanmi yo nan 
Kongrè a, e rezon ki fè mwen aplodi travay Gouvènè a pou enkli konje fanmi peye nan 
bidjè ane sa a. Mwen espere Washington ap pran nòt epi pran aksyon pou ede travayè 
yo pran swen pou fanmi yo pandan lap pwoteje salè yo ak sekirite travay yo.”  
 
Dina Bakst, Fondatè ak Prezidan A Better Balance, te deklare: “Apre ke li te lite 
pandan dis long ane, nou kontan paske nou wè eta lakay nou an vini katriyèm nan peyi 
a pou garanti konje fanmi peye pa yon lwa. Lwa istorik New York ap benefisye plizyè 
milyon fanmi New York epi pèmèt travayè yo respire pi fasilman konnen ke yo ka peye 
fakti yo lè yo pran konje pou akeyi yon nouvo tibebe oswa pran swen pou yon paran ki 
malad. Sa a se yon gwo etap nan efò nou pou fè konje fanmi peye vini yon reyalite pou 
tout Ameriken yo. ABB aplodi Gouvènè Cuomo pou lidèchip fonse l e grasa defans li 
nan lejislati a pou angajman san fayit yo pou byennèt fanmi kap travay yo nan New 
York.” 

Jennifer Jones Austin, PDG /Direktris Egzekitif Ajans Asistans Sosyal 
Federasyon Pwotestan, te deklare: “Akò bidjè Eta ki te anonse yè swa gen ladan yon 
chemen pou yon salè minimòm $15 pou tout Nouyòkè yo, avèk Vil New York kap rive 
nan $15 nan 2018 ak 2019, selon gwosè travay la; Konte Nassau ak Westchester ap 
rive nan $15 nan ane 2021; e konte yo nan upstate ap rive nan $12.50 nan 2020 avèk 
detèminasyon kap fèt osijè pou monte $15 nan ane kap vini annaprè yo. Gouvènè 
Cuomo te endike ke yap konsidere ogmantasyon depans pou sèvis ke òganizasyon 
non-pwofi yo te fè nan kad ogmantasyon salè. FPWA ap kontinye defann pou asire ke 
finansman disponib pou òganizasyon non-pwofi yo. Konje fanmi peye enkli tou nan 
bidjè a, e li prevwa pou kòmanse nan ane 2018. Pwogram sa ap dirije peyi a nan asire 
ke moun kap travay yo ka pran plis tan ki nesesè pou yon paran ki malad pandanke yap 
anmezi pou reponn finansyèman a bezwen fanmi yo. FPWA aplodi Gouvènè Cuomo ak 
lejislati Eta paske yo te pran aksyon enpòtan sa yo pou ale delavan nan lit pou jistis 
ekonomik pou tout Nouyòkè yo.” 
 
Manm Kongrè Sean Patrick Maloney te deklare: “Akò bidjè Eta New York Gouvènè 
Cuomo a se yon gwo zafè pou New York ak yon etap enpòtan delavan pou plizyè 
milyon fanmi kap travay di nan Hudson Valley ak touaptou nan eta. Akò sa ap fè yon 
gwo diferans nan chèk pewòl moun yo ak nan lavi yo chak jou – li ogmante salè 
minimòm, kreye pwogram konje fanmi ak medikal ki pi konple nan peyi a, envesti nan 
lekòl ak enfrastrikti nou yo, epi bay soulajman taks pou fanmi klas mwayèn yo. Mwen te 
tande bò kote moun yo nan Hudson Valley sou kesyon sa – de manman ki sèlman 
bezwen pou yo anmezi pou ale lakay yo avèk yon chèk pou yo ka pran swen yon fanmi, 
pou papa yo ki enkyete osijè pou pran tan konje pou pran swen yon paran – ogmante 
salè minimòm ak konje fanmi peye a enpòtan. Mwen fyè paske New York ap kontinye 
dirije peyi a sou toulède pwen sa yo. Mwen konprann gen sèten preyokipasyon e mwen 
pran sa yo trè oserye, men mwen pa vle tou souzestime enpak dramatik ogmante salè 
minimòm nan ak enplemante yon pwogram konplè konje fanmi peye ap genyen sou 
plizyè milyon fami New York kap travay. Bidjè sa ap chanje sitiyasyon an pou New 
York.” 
 
Manm Kongrè Eliot Engel te deklare: “Mwen kontan paske Gouvènè Cuomo ak 
Lejislati Eta te elabore yon bidjè ki pral ede plzyè milyon Nouyòkè kap travay di avèk 
yon ogmantasyon ki pi nesesè pou ogmante salè minimòm lan. An patikilye, tout zòn Vil 
New York la – enkli Westchester – ap obsève yon salè minimòm $15 sou pwochen ane 
yo. Ajisteman sa ap mete plis lajan nan pòch fanmi kap travay yo, anpil ladan yo te rafle 
pa menm plis travay aplentan. Yon klas mwayèn solid, nouvo djòb, ak pwosperite pou 
tout moun—sila yo se valè New York, e mwen kontan paske bidjè a montre valè sa yo 
pou Nouyòkè kap travay yo.” 
 
George Harrigan, Prezidan Teamsters Joint Council 16, te deklare: “Yo di souvan 
ke yo ka jije yon sosyete pa fason li trete sitwayen ki gen mwens opòtinite yo ansanm 
avèk sila yo ki rete dèyè. Gouvènè Cuomo ap dirije wout la epi demontre ke New York 
toujou pran okazyon nan ogmante salè minimòm epi lwa sou konje fanmi peye. 
Règleman sa yo ap fè yon diferans enpòtan nan lavi fanmi ki an difikilte yo, epi bay yon 
opòtinite reyèl pou plizyè milyon Nouyòkè yo touche yon salè desan. Lidèchip Gouvènè 

Cuomo ap kreye yon chanjman reyèl pou sila yo ki bezwen l piplis e nou aplodi l sou 
akonplisman sa yo.” 
 
Gregory Floyd, Prezidan, Teamsters Local 237, te deklare: “Mèsi pou lidèchip w 
Gouvènè Cuomo. Ou konprann li. Diyite nan plas travay la kòmanse avèk yon salè 
desan. Si wap travay tout jounen, ou pa ta dwe enkyete osijè pou anmezi pou mete 
manje sou tab la pou fanmi w lannwit. Ajoute nan yon salè minimòm $15, pasaj konje 
fanmi peye mete priyorite nou kote yo ta dwe ye – avèk fanmi nou ansanm avèk lòt 
bagay ki konte reyèlman. Travayè yo pa ta dwe oblije fòse pou chwazi ant pran swen 
yon tibebe ki fenk fèt oswa yon paran ki malad ak pèd travay yo. Kounye a, nan Eta 
New York yo pap gen enkyetid sa. Mwen fyè anpil paske mwen te rejwenn Gouvènè a 
ansnam avèk kòlèg lidè travay mwen yo pou ede voye yon mesaj solid bay lejislatè nou 
yo nan Albany. Travayè yo ap fè eta sa mache. Trete yo avèk ekite e tout moun ap 
benefisye rezilta pozitif la.” 
 
Andrew Friedman, ko-Direktè Egzekitif nan Sant Popilè pou demokrasi, te 
deklare: “Eta New York te toujou yon lidè e jodia li chita sou repitasyon sa avèk 
enplemantasyon yon salè minimòm $15 nan bidjè ane sa. Pandan twò lontan, gason ak 
fi kap travay di yo ki te travay de, twa ak kat djòb e kwak sa yo te fòse pou viv nan 
povrete. Gouvènè Cuomo te rekonèt enjistis sa e li te lite pou asire pou yo ka mete yon 
fen nan sik visye sa yon fwa pou tout. New York nan yon pi bon pozisyon ke li te ye 
anvan yè e kounye a se tan pou rès peyi a swiv anprent nou.” 
 
Beth Finkel, Direktè AARP Eta, te deklare: “Pwogram konje fanmi peye sa ki pi solid 
nan peyi a te anonse pa Gouvènè a ansanm avèk lidè lejislatif yo ap san dout bay sipò 
enpòtan pou fanmi kap bay swen nan New York yo, pèmèt yo pran swen pou paran ki 
aje, konjwen ansanm avèk lòt manm fanmi yo san yo pa bezwen pèdi travay yo oswa 
tout revni yo. AARP aplodi Gouvènè Cuomo ansanm avèk lejislati a pou lidèchip fonse 
yo sou kesyon sa a. Fanmi moun kap bay swen yo ap ede Nouyòkè aje yo nan kay – 
kote vas majorite a vle ye — olye ke sa ki koute pi chè pou enstitisyon swen sante ke 
kontribyab yo ap finanse tankou swen mezyon retrèt yo.”  
 
Majistra Byron Brown, Majistra Buffalo te deklare: “Anantanke Majistra Buffalo, 
mwen te lite pou fanmi kap travay yo pou asire ke tout moun gen yon chans pou 
pwospere, ak enklizyon plan Gouvènè Andrew Cuomo pou 12 semèn konje fanmi peye 
nan bidjè eta, ansanm avèk yon salè minimòm $15, se yon gwo etap delavan nan yon 
efò remakab pou konsiderableman amelyore alvi rezidan yo nan vil la ak plizyè milyon 
Nouyòkè ki pa pral gen pou sakrifye chèk yo nan fason pou pran swen pou nouvo 
tibebe yo oswa yon paran ki malad te fè yon pwogrè fòmidab e nou tout ta dwe fyè sou 
sa. E, kòm nap kontinye devlope yon vil opòtinite pou tout rezidan yo, li enpòtan ke nou 
asire tout nivo nan mendèv Buffalo ap anmezi pou benefisye nan pwogrè sa – menm 
nan peryòd tan bezwen- e sa gen ladan aksè a konje fanmi peye. Sa a se yon bidjè ki 
pral lakoz nan fanmi ki pi solid, yon mendèv ki pi solid ak yon kominote ki pi solid nan 
Buffalo ak nan vil yo toupatou nan Eta New York.” 
 
Mike Spano, Majistra Yonkers, te deklare: “Mwen aplodi resan pasaj Bidjè 2016-17 

Eta New York la kòm li kontinye transfòme eta nou an patikilyèman avèk ogmantasyon 
salè minimòm, apwobasyon konje fanmi peye, ogmante èd nan edikasyon ak 
eliminasyon nan Ajisteman Eka. Inisyativ sa yo ap plis amelyore lavi rezidan Yonkers yo 
epi ogmante aksyon sou opòtinite ekonomik ak sosyal. Gouvènè Cuomo ansanm avèk 
Sena, Asanble a ansanm avèk delegasyon Yonkers nou an, spesyalman Senatè 
Andrea Stewart-Cousins – Lidè Demokratik Sena, Senatè George Latimer, Manm 
Asanble Shelley Mayer ak Manm Asanble Gary Pretlow, te fè gwo pwogrè nan ranfòse 
Eta nou an ki prale delavan. Kounye a se tan pou rebati Lekòl nan Yonkers yo e map 
rete tann pou m travay avèk yo pou pase lwa sa ane sa a.” 
 
Reveran. Dr. Johnnie Green, Prezidan Mobilizing Preachers & Communities, 
MPAC, te deklare: “Ogmantasyon sa nan salè minimòm pou $15 ak pasaj konje fanmi 
peye ap retire plizyè milyon fanmi nan povrete pandan lap make tou yon envestisamn 
pwofon nan avni ekonomik New York. Non sèlman ogmantasyon salè minimòm ak 
konje fanmi peye se vrè bagay ki dwe fèt pou ekonomi New York la, se vrè bagay la ki 
dwe fèt tou senpleman.”  
 
Rob Palmieri, Majistra Utica, te deklare: “Bidjè Eta ki te apwouve pa twò lontan de sa 
solidifye envestisman ki nesesè pou fè rejyon nou an vini yon sant pou Nano-teknoloji. 
Makonnen avèk $300 milyon pou yon etablisman medikal modèn, envestisman preske 
$1milya nan kominote nou an demontre angajman san parèy Gouvènè Cuomo pou 
kontinye transfòmasyon ekonomik Utica.” 
 
Kathy Sheehan, Majistra Albany, te deklare: “Yon fwa ankò, Gouvènè Cuomo ap 
demontre gwo lidèchip li nan travay avèk lejislati a pou pase yon bidjè atan kap adrese 
kesyon enpòtan pou fanmi New York yo enkli Inisyativ pou Redwi Povrete nan Empire 
State, konje fanmi peye, ogmante salè minimòm, ak ogmante finansman pou 
edikasyon. Mwen fyè paske mwen se Majistra Kapital Vil New York, yon eta ki 
alavangad pou devlope kominote ki pi solid epi soulve fanmi kap travay yo. Anplis, Vil 
Albany rekonesan pou adisyon $12.5 millyon nan fon kapital vil la nan bidjè a. Nap rete 
tann pou n travay avèk Gouvènè a ansanm avèk Lejislati Eta pou idantifye yon plan 
fiskal alontèm pou Capital City ki pèmèt nou bati sou kwasans ekonomik ke nou te 
eksperimante nan rejyon an, alimante pa inisyativ delvopman ekonomik Gouvènè 
Cuomo, pandan lap delivre sèvis ki nesesè pou rezidan nou yo ansanm avèk plizyè 
dizèn milye anplwaye ansanm avèk vizitè ki ranpli vil nou an chak jou.” 
 
Prezidan Awondisman Bronx Ruben Diaz, Jr. te deklare: “Mwen konplimante kòlèg 
mwen yo nan Albany sou viktwa yo pou pi gwo egalite ekonomik nan New York. Bronx 
se plas renesans mouvman ‘salè desan’ kidonk nou senpleman konnen kijan li te 
enpòtan pou pouse salè minimòm nan. #FightFor15 te reyalize yon gwo anje pou 
chanje viktwa nan Eta New York, kidonk grasa lidèchip Gouvènè Andrew Cuomo 
ansanm avèk patnè li yo nan Lejislati Eta New York. Mwen konplimante Gouvènè 
Cuomo, bon zanmi m Prezidan Asanble a Carl Heastie ansanm avèk manm yo nan 
Lejislati Eta ki te lite anpil pou ogmante salè minimòm nan epi fè sa ki bon avèk travayè 
yo nan Vil ak Eta sa a.”  

Manm Konsèy Ben Kallos te deklare: “Fanmi se tout bagay e anyen pa pi enpòtan 
pase prezans nan moman enpòtan yo, keseswa se pou lajwa oswa tristès. Men pou 
twòp moun, pran swen fanmi yo vle di manke moman sa yo kidonk yo pa ka manke 
travay. Grasa Gouvènè Cuomo, sitiyasyon an ap chanje kounye a pou eta nou an. New 
York ap genyen lwa sou konje fanmi peye ki pi solid nan peyi a e Nouyòkè kap travay 
yo pap gen obligasyon pou yo chwazi ant pou yo fè ase lajan pou pran swen pou fanmi 
yo epi fizikman prezan pou paran yo ki gen difikilte nan moman sa yo.” 
 
Manm Konsèy Vincent Gentile te deklare: “Konpliman pou Gouvènè Cuomo ansanm 
avèk lejislatè yo nan eta paske yo te elabore yon bidjè revitalize pou Ane fiskal 2017. 
Klas mwayèn nan ap gen yon rediksyon taks nan 5.5 pousan apre 2018. Edikasyon nan 
New York ap gen pi gwo bidjè nan istwa Eta nou an nan $24.8 milya. Transpò New 
York ap enfize avèk envestisman ki pi pwofon pase anvan: $55 milya pou remodle ak 
rafine Pwogram Thruway ak Depatman Transpò Eta ansanm avèk MTA. Bidjè eta sa 
pwoteje mendèv nou an, paran ak etidyan yo plis pase nenpòt lòt bidjè anvan.” 
 
Manm Konsèt Annabel Palma te deklare: “Enklizyon yon plan pou ogmante salè 
minimòm– pandan letan– nan kad bidjè 2016-17 eta, se gwo nouvèl pou plizyè milyon 
Nouyòkè yo ki aktyèlman ap touche mwens pase $15 pa èdtan. Bidjè sa restore espwa 
pou moun yo nan kominote yo toupatou nan eta ki te travay karant èdtan oswa plis pa 
semèn, men ki toujou gen difikilte pou gen yon lavi desan. Salè Minimòm $15 ap ede 
retire anpil travayè nan povrete, kreye yon mendèv ki pi solid ak pi rezistan, sa ki pral 
finalman kondwi a yon ekonomi ki pi konpetitif pou tout moun. Mwen remèsye Gouvènè 
a pou lidèchip li sou kesyon sa a.” 
 
Manm Konsèy Ydanis Rodriguez te deklare: “Jodia se vrèman yon jou remakab pou 
plizyè milyon Nouyòkè. Travayè yo te finalman gen yon akò pou yon salè ki pi elve ak 
konje fanmi peye nan eta. Kidonk anpil moun te gen difikilte pou fè jodia vini yon reyalite 
– atravè revokasyon, asèlman, grèv ak retrè. Se yon viktwa ki byen merite pou gason 
ak fi brav yo ki te konbat nan liy prensipal yo– kanpe pou travayè yo nan chak kwen nan 
New York. Efò anpil lidè ki te rann jodia posib – apati Gouvènè Andrew Cuomo; Kokis 
Asanble Demokratik la, ke Prezidan Carl Heastie te dirije; lidè pwogresif yo isit la nan 
Vil New York tankou Majistra Bill de Blasio, Prezidan Melissa Mark-Viverito, kòlèg 
mwen yo nan Konsèy la ak òganizatè yo sou teren an, yo tout te kanpe avèk travayè 
brav sa yo nan chak etap –te delivre rezilta reyèl pou sèten nan Nouyòkè nou yo ki 
travay pi di. Li pa akseptab ke rezidan nou yo kap travay plis pase 40 èdtan pa semèn 
rete bloke nan povrete. Mwen kwè benefis ekonomik nan gwo aksyon sa ap 
sibstansyèl: ranfòse bidjè sere fanmi kap travay yo, pandan lap kondwi demann 
konsomatè yo ki te kondwi nan kwasans travay nan sektè yo. Se yon gwo jou pou 
travayè yo, pou New York ak pou peyi nou an.” 
 
Prezidan Konsèy Andetay ak PDG Ted Potrikus te deklare: “Nou konplimante 
Gouvènè Cuomo, Prezidan Heastie, ansanm avèk lidè Flanagan ak Klein pou tan 
ekstra-òdinè ak enèji yo te pase pou konsidere diferan pwopozisyon ki tap sikile nan 
Albany pou chanje salè minimòm ak lwa sou konje fanmi peye. Konsèy anteday la te 
patisipe aktivman pandan diskisyon sa yo, e byenke nou te gen enkyetid manm yo osijè 

kwasans ekonomik kontinyèl nan eta nou an, akò a jan li anonse te adrese 
konstriktivman anpil enkyetid nou te soulve. Nou apresye sa paske nou respekte pi gwo 
priyorite Gouvènè Cuomo ansanm avèk anpil manm nan lejislati eta ki te plase sou 
ogmante salè minimòm ak etabli yon sistèm konje fanmi ak medikal nan tout eta. Nou 
rete angaje pou travay etwatman avèk Gouvènè a ansanm avèk lejislati a pou etabli yon 
klima biznis pou New York kap ankouraje kwasans ekonomik kontinyèl pou eta nou an 
ak opòtinite acha atrreyan pou kliyan nou yo.”  
 
Beverly Neufeld, Prezidan PowHer New York te deklare: “Fi ak fanmi New York yo te 
gen viktwa yè swa avèk de aksyon san parèy: adopsyon yon salè minimòm $15 ak 
pwogram konje fanmi peye ki pi solid nan peyi a --jiska 12 semèn, lè li fin byen 
enplemante, konje peye travay pwoteje pou travayè yo kap fè fas a yon kriz sante oswa 
kap akouche yon tibebe. Lè nou ogmante salè minimòm nan epi adopte lwa sou konje 
fanmi peye, Gouvènè Cuomo te demontre yon angajman san parèy pou fanmi yo kap 
travay nan eta sa a. Ansanm, règleman enpòtan sa yo ap asire ke nan New York, chak 
gason ak fi gen yon opòtinite pou reyisi. Plis pase sa, konje fanmi peye ak yon salè 
minimòm $15 ap restore pwomès ekite – yo retounen diyite, desans ak jistis pou tout 
moun. PowHerNY aplodi Gouvènè Cuomo ak defansè detèmine yo nan kominote a 
paske yo takle kesyon presan sa yo epi amelyore kalite lavi pou plizyè milyon moun nan 
gwo eta nou an.”  
 
Keith Mestrich, Prezidan Direktè Jeneral Amalgamated Bank, te deklare: “Touche 
yon salè desan se pa osijè ekonomi, li pa osijè politik, se osijè pou bay moun kap travay 
di yo yon chans pou yo reyisi nan lavi. Grasa lidèchip san relach ak vizyon Gouvènè 
Cuomo, yon salè desan kounye a se yon reyalite pou tout Nouyòkè yo. Nou aplodi 
Gouvènè a, Prezidan Asanble ak Lidè Majorite Sena paske yo te elabore yon plan ki 
pral pote salè minimòm lan a $15 pa èdtan pou pwochen ane yo, e sa pral pèmèt biznis 
yo ajiste pandan egalman lap asire ke travayè yo gen chans pou devlope ak reyisi. Kòm 
yon rezilta, akoz lidè nou yo nan eta, New York yon fwa ankò ap dirije peyi a sou ekite 
ekonomik epi ede asire ke tout moun jwenn opòtinite pou amelyore lavi yo.” 
 
Christine Owens, Direktè Egzekitif Pwojè Nasyonal Lwa Travay, te deklare: 
“Gouvènè Cuomo merite gwo kredi sa paske li bay yon chemen pou yon salè minimòm 
$15 pou travayè yo nan tout eta ak pi gwo ogmantasyon salè nan istwa New York. 
Ansanm avèk viktwa istorik $15 semèn sa nan California, plan $15 New York la montre 
kijan yo te lanse lit $15 pou travayè ki pa touche ase lajan yo te chanje trajektwa 
ekonomik peyi a, kòmanse ranvèse plizyè deseni inegalite nan salè.” 
 
Egzekitif Konte Nassau Ed Mangano te deklare: “Mwen sèten ke rezidan kap travay 
di yo nan Nassau ap apresye rediksyon taks sou revni ke Gouvènè Cuomo te avanse 
ansanm avèk Lejislati Eta New York.” 
 
Ken Raske, President Greater New York Hospital Association, te deklare: “Bidjè 
final ke yo te rive jwenn yè swa te demontre yon fwa ankò angajman Gouvènè Cuomo 
pou ranfòse swen sante kominote New York ak lopital yo ki antoure l. Apati dat li te 
rantre nan administrasyon an epi kreye Ekip Rekonsepsyon Medicaid nan pwogram 

finansman kapital bidjè sa pou lopital yo, li menm ak lejislati a te vrè patnè nan misyon 
nou pou bay bon jan kalite swen sante pou tout Nouyòkè yo.”  
 
Ann Marie Taliercio, Prezidan Zòn Travay CNY Federation AFL-CIO, te deklare: 
“Se yon viktwa pou UPSTATE e an patikilye pou fanmi CNY kap travay yo. Mekanis 
Kalibrasyon an se yon fòmil entelijan pou enplemante salè ki pi elve. Kenbe ritm avèk 
ekonomi Upstate la kap grandi. Sa bon pou Anplwaye yo epi sa bon pou Travay yo!”  
 
Prezidan Konsèy Komen Syracuse Van Robinson te deklare: “Ogmante salè 
minimòm nan se pa sèlman osijè dola ak santim. Se osijè pou korije yon deseni long 
inegalite ki te kenbe yon gwo pousantaj nan fanmi klas travay nou yo anrasine nan dèt 
pèpetyèl oswa ki gen difikilte pou yo soti. Ogmante salè minimòm nan New York montre 
ke nou kwè nan pwomès yon pi bon avni, e mwen aplodi Gouvènè nou an ansanm avèk 
lejislatè nou yo paske yo te reyini ansanm pou asire ke li rive.” 
 
Egzekitif Konte Orange Steven M. Neuhaus te deklare: “Mwen aplodi Gouvènè 
Cuomo paske li afekte lajan pou pwojè enpòtan enfrastrikti ak transpòtasyon, enkli 
pwogram asfaltaj NY/Pon NY, sa ki pral resevwa $800 milyon sou kat pwochen ane yo 
pou pwojè reparasyon otowout eta, wout ak pon. Inisyativ sa sètènman se yon pwen 
enpòtan nan bidjè li a. San enfrastrikti, nou pa gen devlopman ekonomik. Konte Orange 
County ap kontinye pou fè li vini yon priyorite pou amelyore wout, pon ak bilding nou yo 
pou rezidan yo.” 
 
Gary Herzig, Majistra Oneonta, te deklare: “Bidjè sa ap gen yon enpak pozitif sou 
moun Oneonta. Twòp moun nan zòn sa pa ka peye pou lojman ak manje pou fanmi yo 
malgre yap travay aplentan. Salè minimòm ki ogmante a ap bon pou travayè lokal yo 
epi bon pou ekonomi nou an. Mwen remèsye tou Gouvènè Cuomo ansanm avèk 
lejislatè yo nan eta nou an paske yo te travay ansanm nan dirije ogmantasyon ki pi 
nesesè nan finansman pou lekòl lokal nou yo ansanm avèk enfrastrikti ki aje nou an.”  
 
Loretta Scott, Prezidan Konsèy Vil Rochester, te deklare: “Finalman, New York te 
swiv direksyon Gouvènè Cuomo e li te ogmante salè minimòm a $15. Sa a se yon 
viktwa pou chak gason ak fi kap travay nan Eta New York ki pral rezone pou deseni kap 
vini yo. Lè nou adopte premye salè minimòm nan peyi a $15, nou voye yon mesaj ke 
New York ap toujou rejete status quo ep asire ekite, desans ak jistis pou tout moun. 
Mwen bat bravo pou Gouvènè Cuomo pou kalite dirijan li ak efò lejislati Eta New York 
pou restore pwomès rèv Ameriken an pou chak Nouyòkè.  
 
Jenny Sedlis, Direktè Egzekitif StudentsFirstNY, te deklare: “Gouvènè Cuomo, Lidè 
Majorite Sena Flanagan ak Prezidan Heastie ta merite konpliman paske yo te rive 
jwenn yon akò bidjè ki sipòte chwa paran. Lekòl pibik chatè yo ap fè yon travay ekstra-
òdinè nan kominote ki pi defavorize yo nan eta e ogmantasyon èd ak asistans lwaye ap 
ede yo reponn a bezwen timoun yo.”  
 
Erin Crotty, Direktè Egzekitif Audubon New York, te deklare: “Envestisman nan 
anviwonman New York benefisye zwazo, moun, ak kominote yo nan gwo eta nou an. 

Bidjè Eta gen ladan nivo istorik finansman pou pwoteje resous natirèl nou yo e Audubon 
New York rekonesan pou Gouvènè Cuomo ansanm avèk lejislati a pou lidèchip yo. New 
York te yon fwa ankò montre lidèchip nasyonal li sou pwoteje anviwonman an. 
Finansman an ap sipòte pwojè yo toupatou nan eta nou an ki pral lakoz nan dlo pwòp, 
amelyore pwoteksyon sante anviwonmantal ak piblik la, pwoteje abitat enpòtan yo, ak 
adrese enkyetid presan sou chanjman nan klima. Anplis, ogmantasyon envestisman 
nan teren piblik ak park eta yo ap kontinye asire pwojè jesyon ak amelyorasyon ak aksè 
nan enfrastrikti enpòtan yo fèt kidonk zwazo ansanm avèk bèt yo gen abitat amelyore e 
moun yo ap gen yon eksperyans memorab ak agreyab nan Park Eta nou yo ansanm 
avèk nan teren piblik yo. Nou aplodi envestisman ane sa nan Lwa sou Amelyorasyon 
Ensfrastrikti Dlo, fondasyon pou pi bon jan kalite kominote ak anviwonman nan eta.”  
 
Doug Berwanger, Prezian Konsèy Sipèvizè Konte Wyoming, te deklare, “Pandan 
twò lontan, fanmi kap travay yo te fòse pou chwazi ant pran swen yon paran ak kolekte 
pwochen chèk pewòl yo. Avèk akò bidjè istorik ane sa, Gouvènè Cuomo te fè li klè ke 
sa pap fèt ankò nan eta sa a. Lè yo adopte konje fanmi peye, nap chanje sitiyasyon an 
pou plizyè milyon fanmi epi asire ke yo gen sipò finansye yo bezwen lè moman yo 
difisil. Plis pase sa, Lè nou pase konje fanmi peye nap demontre yon angajman san 
parèy pou fanmi yo kap travay nan eta sa a. Mwen bat bravo pou Gouvènè a ak Lejislati 
Eta paske yo te montre peyi a wout pwogrè a yon fwa ankò.”  
 
Majistra Village of Gouverneur Ron McDougall te deklare, “Tout moun kap travay 
aplentan ta dwe touche ase revni pou mete manje sou tab yo ak yon kay stab pou yo 
rete – e avèk salè minimòm $15, nap fè yon gwo pwogrè pou fè objektif sa vini yon 
reyalite nan eta sa a. Apati pou kreye yon mendèv ki pi solid, pou retire moun yo nan 
povrete epi redwi sou depandans asistans gouvènman, règleman sa se yon aksyon 
entelijan. Gouvènè Cuomo te absoliman kòrèk pou fè kesyon sa vini yon gwo priyorite 
nan bidjè a, paske li pral asire yon avni finansye ki pi solid pou eta nou an nan ane kap 
vini yo.” 
 
Stuart F. Gruskin, Chèf Konsèvasyon ak Ofisye afè Ekstèn pou Konsèvasyon 
Lanati nan New York, te deklare: “Konsèvasyon Lanati aplodi Gouvènè Cuomo ak 
Lejislati Eta New York paske yo rekonèt enpòtans pou pwoteje, konsève ak amelyore 
anviwonman an, kòm yon mwayen kle pou sipòte pwosperite kominote a ak kalite lavi 
nan New York. Envestisman san parèy de $300 milyon pou Fon Pwoteksyon 
anviwònman etabli New York kòm yon lidè anviwonmantal nasyonal, ak evidans yon 
angajman solid pou inisyativ tankou pwoteje ak amelyore kalite dlo, konsève fèm travay, 
forè ak park, ansanm avèk revitalize bòdmè yo pou pwochen jenerasyon yo.” 
 
Erik Rettig Majorite nan Ti Biznis yo te deklare: “Gouvènè Cuomo ansanm avèk lidè 
yo nan lejislati eta te rive nan yon akò bidjè ki pral gradyèlman enplemante yon 
pwogram asirans konje peye nan tout eta kap ofri jiska 12 semèn konje fanmi peye, sa 
ki se etap nan bon direksyon pou ti anplwayè yo. Pwogram sa, ki finanse pa ti 
kontribisyon chèk pewòl ki soti bò kote anplwaye yo, ap ankouraje gwo mendèv New 
York ak stimile moral anplwaye yo pou finalman ede rezilta finansye ti biznis yo. Sondaj 
opinyon syantifik Majorite Ti Biznis yo te jwenn ke vas majorite pwopriyetè ti biznis yo 

sipòte asirans konje medikal ki jere finanse piblikman pa kontribisyon modès ti 
anplwaye yo. Pwopriyetè ti biznis yo sipòte règleman tankou sa yo paske yo konnen ke 
benefis konje peye ka ede atire epi kenbe anplwaye ki gen talan yo. Ki lòt bagay anplis, 
li pèmèt ti biznis yo ofri yon benefis ki jeneralman rezève pou gwo konpayi yo nan 
patron yo pa peye anyen. Lè nou mete sou pye yon pwogram asirans konje peye nan 
tout eta, New York ap fè konje peye vini yon pratik inivèsèl, sa ki pral ede nivele teren 
an pou ti biznis yo ki vle ofri anplwaye yo benefis sa. Lidè nan lejislati eta te fè yon 
aksyon entelijan pou ti biznis New York yo lè yo pase lejislasyon sa a.”  
 
David Katleski, Fondatè Konpayi Brasri Empire te deklare: “Li enteresan pou wè 
yon lòt bidjè fiskal responsab eta rasanble ansanm anba sipèvizyon Gouvènè Cuomo. 
Lè nou plafonnen kwasans depans eta nan de pousan, koupe taks nan ekonomi ak 
enfrastrik nou an, bidjè sa ap kreye yon pi bon avni pou tout Nouyòkè yo.”  
 
Robin Dropkin, Direktè Egzekitif Parks & Trails, New York, te deklare: “Avèk akò 
bidjè istorik jodia pou EPF, Gouvènè Cuomo ak lidè yo nan lejislati a te garanti eritaj 
konsèvasyon ak park New York yo pou pwochen jenerasyon yo. Apati finansman 
restore pou espas lib konsèvasyon ak park minisipal yo pou rive nan kontinye 
finansman pou pwogram sibvansyon Park ak santye pou rasanbleman popilè gwoup 
zanmi park yo, envestisman sa ap benefisye Nouyòkè yo nan kominote yo nan chak 
kwen nan eta.” 

